
Annotatsiya:Ushbu maqolada sportchilarda gender ustanovkalarning 

namoyon bo‘lishini  empirik o‘rganishga oid taqqiqotning natijalari haqidagi  

malumotlar berilgan. 

Bugungi kunda butun dunyoda sport inson faoliyatining eng ommalashgan 

turlaridan biri hisoblanadi. Ayni paytlarda sport faqatgina sog‘lomlashtirish 

funksiyasini bajarib qolmasdan, kuchli ijtimoiy hodisaga ham aylanib ulgurdi. 

Mamlakatimizda ham sport Davlat siyosatining nufuzli yo‘nalishlaridan biri 

hisoblanadi.  

Sport inson organizmini morfologik va funksional jihatlardan 

takomillashtiradi. Bu degani, tanadagi barcha a’zolarni normal rivojlanishi, 

jumladan bosh miya va oliy nerv sistemasini to‘g‘ri shakllanishi hamda faoliyat 

yuritishini ma’lum normaga solishi deb tushunish mumkin. Bosh miya, oliy nerv 

sistemasi, qon aylanish tizimlari aqliy va boshqa tarbiya yo‘nalishlarining nerv-

fiziologik asoslari bo‘lishi mumkinligini e’tirof etganda, beixtiyor sport insonni 

komillikka olib boruvchi asosiy tarbiya turi ekanligi tan olinadi.  

Sport organizmni mukammal rivojlanishini yo‘lga qo‘yishi bilan birga, 

tananing sog‘lom bo‘lishini, har qanday tashqi yuklamaga chidamliligini ham  

ta’minlaydi.  Insondagi irodaviy sifatlar jismoniy tarbiya bilan shug‘ullanganda bir 

necha baravar ustun bo‘lishi olimlar tomonidan isbotlangan. 

Bu borada Abu Nasr Farobiy, Abu Rayhon Beruniy, Abu Ali ibn Sino, 

Unsurul Maoliy Kaykovus, Bahovuddin Naqshband, Amir Temur, Muhammad 

Tarag‘ay Ulug‘bek, Zahiriddin Muhammad Bobur, Alisher Navoiy, Abdulla 

Avloniy kabi buyuk alommalarimiz jismoniy tarbiya va shaxs kamolati haqida 

qimmatli fikrlar bildirganlar. 

Sport psixologiyasida sportchilarning psixologik tayyorgarligi va psixik 

holatlarini boshqarish mavzusi juda dolzarb bo‘lib, u A.S. Puni, Ye.P. Ilin, A.B. 

Alekseev, Yu.Ya. Kiselev,  G.D. Gorbunov,  I.P. Volkov,  A.N. Nikolaev,  P.A. 

Rudik, A.B. Rodionov, JI.K. Serova, Yu.L. Xanin,  V.F. Sopov va boshqalar 

tomonidan o‘rganib chiqilgan. 

So‘nggi yillarda zamonaviy psixologiyada rivojlanayotgan gender 

yondashuv shaxsning jinsi bilan bog‘liq xususiyatlariga yangicha nazar bilan 

qarash imkoniyatini bermoqda. 

“Gender” tushunchasi ostida  sotsiomadaniy  muhitda hayot davomida 

shakllanuvchi ijtimoiy yoki psixologik jins tushuniladi. (Gentile D., 1993; Unger 

R., Crawford M., 1993). Gender qurilishi manbai sifatida gender ustanovkalar, 

ya’ni erkaqlar va ayollar xulq-atvor sifatlari va normlari haqidgi tasavvurlar xizmat 

qiladi (Kalabixina I. Ye., 1998; Jacklin S, 1989). Mazkur xulq-atvor normalari 

inson hayot faoliyatining barcha jabhalariga, jumladan sport faoliyatiga ham 

taalluqlidir.  

 “Gender” tushunchasi birinchi marotaba 1963 yilda R.Stoler ishlarida paydo 

bo‘lgan. Keyinchalik lingvistikadan kelib chiqqan (gender – tur) “gender” termini 

erkak va ayollarning jinsi – biologik – genetik, fiziologik va reproduktiv 

xarakteristikalari yig‘indisidan farqli o‘laroq  madaniy tavsiflarini sharhlash uchun 

qo‘llanila boshlandi. “Gender” tushunchasi yordamida insondagi tabiiylikni 

orttirilgan (madaniylik)dan tuzilmaviy ajratildi. Tushunchaning kiritilishi XX 

asrning 30-yllarida M.Midning etnografiya bo‘yicha ishlarida kiritildi. M.Mid 

fikricha  gender bu: 

- ijtimoiy jins bo‘lib, u xususan shaxslilik va guruhiy xulq-atvor 

xususiyatlari va individning jamiyatdagi huquqiy va mavqe-ijtimoiy pozitsiyasini 

belgilashni taqozo etadi; 

- biologik jins, morfologik va fiziologik xaraktristikalar majmuasi sifatida 

qatnashadi, erotik hissiyotlar va kechinmalar yo‘nalganligi va namoyon bo‘lishi 

bilan bog‘liq individual xulqni ham aniqlaydi. 

Ijtimoiy psixologiyada gender termini mazkur tushuncha ma’noviy 

mazmunining birinchi varianti bilangina bog‘liq psixologik reallikni ifodalash 

uchun qo‘llaniladi. Bundan tashqari psixologik fan doirasida so‘nggi o‘n yilliklar 

mobaynida subektlarning u yoki bu ijtimoiy jinsga mansubligi mantiqida jinsiy 

differensiatsiyasi psixologik tavsifini ko‘rib chiqishga qimmatli yondashuv yuzaga 

keldi. Ta’kidlash joizkui, dastavval “gender” tushunchasining o‘zi, keyinchalik 

“gender yondashuv, o‘zining paydo bo‘lishi bilan “ayollarga oid” deb atalmish 

tadqiqotlar bilan bog‘liq.  Shunga o‘xshash keng qamrovli tadqiqotlardan biri 

Sandra Lipsis Bem tomonidan gender tafovutlarni o‘rganish borasidagi 

tadqiqotlarni aytib o‘tish mumkin.  Uning 1993 yilda chiqqan “tender linzalari” 

monografiyasida jamiyat erkak va ayollarga ularning ishlari va imkoniyatlari 

haqidagi ma’lum ijtimoiy tavsiflarni kiritish haqidagi tasavvurlarbatafsil yoritilgan. 

Mazkur holatda jins – bu tarixiy taraqqiyot mobaynida orttirilgan ramziy 

ahamiyatli belgidir. Sandra Bem o‘z monografiyasida erkak va ayollar xulq-

atvoridagi tafovutlar, ularning ijtimoiy pozitsiyalaridagi tafovutlar biologiklik 

tufayli, ya’ni jinsiy farqlardir degan keng tarqalgan fikr va ishonchlarni ko‘rib 

chiqib, jins va gender hayotiy sikl (ontogenez) jarayonida qandy o‘zaro ta’irga 

kirishishini tahlil qiladi. Asosiy g‘oya bunda shu ediki, ijtimoiylik biologiklikka 

qaraganda ko‘proq o‘zgarishlarga moyil bo‘ladi. Bem nazariyasiga ko‘ra va 

kognitiv jarayonlar faoliyati prinsiplariga asosan insondagi idrok selektivdir, ya’ni 

u erkak va ayollarni qutbli idrok qilish odatiy sxemasiga joylashadi va reallikda 

hadan ziyod tarqalgan, lekin madaniyat orqali shakllangan idrok doirasiga hech 

ham sig‘maydigan narsalarni tanqidsiz qarab chiqmaydi . 

S.Bem fikricha maskulinlik va femininlik yoki jinsiy rolli aynanlik global 

o‘lchovlarini izlash – aniq illyuzor vazifalardandir. “Erkaklar va ayollarni ajratib 

turadigan psixologik xususiyatlar va xulq-atvor tuzilmalari mazkur davrda va 

mazkur madaniyatda, nafaqat ko‘p xil, balki turli ildizlarga ega bo‘lishi va turli 

individlarda nisbatan bog‘liq bo‘lmagan holda o‘zgarib turishi ham mumkin”. 

Shunday qilib, Sandra Bemning “Tender linzalari” nazariyasi shaxsning 

gender xususiyatlari madaniy-tarixiy tarkibi va uning psixologik ustanovkalarini 

namoyon qiladi. Erkak va ayollar o‘rtasidagi ahamiyatli psixologik tafovutlarning 

mavjudligi o‘z o‘zidan hech kimda shubha uyg‘otmaydi. Biroq bu boradagi 

empirik ma’lumotlar, ko‘p sonli tadqiqotlarga qaramasdan, yetarli emas va bir-

biriga qarama-qarshi. 

Faoliyatning shaxs sifatlari shakllanishiga ta’siri haqidagi holatlar 

munozarasiz ekanligiga qaramasdan, maskulin va feminin sport turlari bilan 

shug‘ullanish erkaqlar va ayollarga xos shaxslilik xususiyatlariga qanday ta’sir 

ko‘rsatishiga bag‘ishlangan tadqiqotlar juda kam.  

Biz gender ustanovkalarning sport faoliyatidagi o‘rnini o‘rganish maqsadida 

tadqiqot olib bordik.  Tadqiqotimiz ob’ekti sifatida Jizzax shahrida joylashgan 

Bolalar va o‘smirlar sport  maktabi tarbiyalanuvchilari  tanlab olindi. Tadqiqotda 

sport sohasining  taekvando turi bilan shug‘illanadigan 40 nafar qizlar, 40 nafar 

o‘g‘il bolalar ajratib olindi (1-jadval).Empirik tahlili amalga oshirishda quyidagi 

tadqiqot metodikalardan  foydalanildi. Bular: 

- Sandra Bemning Femininlik va maskulinlik diagnostikasi metodikasi;   

- V.A.Soninning “Men bu dunyoda kimman” shaxs integral o‘zini baholashi 

metodikasi kabilar. Bu esa 2-  jadvalda yaqqol o‘z ifodasini topgan. 

Jadval 1. 

Sinaluvchilar haqida ma’lumot. 

Jinsi Jami 

O‘g‘il bolalar Qiz bolalar   

40 40 80 

 

Olingan natijalarning birlamchi tahlilini kuzatganimizda quyidagi holatlar 

aniqlandi. Sandra Bem metodikasi bo‘yicha natijalar tahlilida eng kichik qiymat -

2.212 ballga teng bo‘lsa, eng yuqori ball 2.145 ballga tengligini, o‘rtacha qiymat -

0.465 ballni ma’lumotlar umumlashtirilganda sinaluvchilarda androginlik ustunlik 

qilishini kuzatishimiz mumkin.  

     “Men bu dunyoda kimman” shaxs integral o‘zini baholashi metodikasi 10 

shkalasi bo‘yicha tahlil amalga oshirildi, sog‘liq shkalasi bo‘yicha olingan 

natijalarning o‘rtacha qiymati 3.738 ballni tashkil qilishi kuzatildi, bu natijaga 

ko‘ra sinaluvchilarimizda ob’ektiv bahoning mavjudligi ko‘rindi ular o‘z 

sog‘liqlarini ob’ektiv baholay olishlarini kuzatishimiz mumkin. Aql shkalasi 

bo‘yicha olingan natijalarning o‘rtacha qiymati 4.275 ballga tengligini 

kuzatishimiz mumkin. Bu sinaluvchilarimizning aksariyat qismi o‘zini aqlli deb 

hisoblashidan dalolat beradi. Mehribonlik shkalasi bo‘yicha ham o‘rtacha qiymat 

4.438  ballga tengligini kuzatishimiz mumkin, demak sinaluvchilarimizning 

aksariyati o‘zini mehribon deb bilishi aniqlandi. Rostgo‘ylik shkalasi bo‘yicha 

4.575 ball olinganligi aniqlandi, bu shkalada ham sinaluvchilarmizning aksariyat 

qismi o‘zlarini rostgo‘y deb bilishlari aniqlandi, xushmuomalalik shkalasi bo‘yicha 

o‘rtacha qiymat 4.125 ballni tashkil qildi, demak sinaluvchilarimizda o‘zlariga 

nisbatan xushmuomala sifatida talqin qilish tendensiyasi mavjudligini kuzatishimiz 

mumkin, Qat’iyatlilik shkalasi bo‘yicha o‘rtacha qiymat 4.538 ballga tengligi 

kuzatildi, demak sinaluvchilarimizning aksariyatida o‘zlarini qat’iyatli deb 

hisoblashlari aniqlandi. Botirlik shkalasi bo‘yicha o‘rtacha qiymat 4.5 ballni tashkil 

qildi, bu sinaluvchilar sportchi bo‘lganligi sabablimi o‘zlari botir deb hisoblashlari 

kuzatildi. Yoqimlilik shkalasi bo‘yicha olingan o‘rtacha natija 4.3 tengligi 

kuzatildi, bu sinaluvchilarimizda o‘zlarini yoqimli deb hisoblash ustunlik qilishini 

kuzatishimiz mumkin. Baxt shkalasi bo‘yicha olingan natijalar diqqatga 

sazovordir, sinaluvchilarimizning o‘rtacha ballari 5.1 ni tashkil qiladi. Bu shkala 

hamma shkaladan ko‘ra yuqori natijaga egaligi ko‘rindi, demak 

sinaluvchilarimizning aksariyat qismi o‘zlarini baxtli deb hisoblashalari aniqlandi. 

Bu holatlar quyida keltirilgan jadvalda yaqqolroq ko‘ringan.    

Jadval 2. 

Natijalarning birlamchi tahlili 

 minimal Maksimal O‘rtacha 

Stan. 

Og‘ish Assimetriya Ekssess 

Sandra Bem -2.212 2.145 -0.465 1.475 0.503 -1.149 

Sog‘lik 1 7 3.738 2.011 1.252 4.304 

Aql 2 7 4.275 1.136 0.020 -0.568 

Mexribonlik 3 6 4.438 0.966 0.138 -0.909 

Rostgo‘ylik 1 7 4.575 1.281 -0.524 -0.004 

Xushmuomalalik 2 6 4.125 1.363 -0.262 -1.013 

Qat’iyatlilik 2 7 4.538 1.158 -0.370 -0.307 

Ochiqlik 2 6 4.575 1.281 -0.783 -0.184 

Botirlik 1 7 4.500 1.876 -0.572 -0.812 

Yoqimlilik 1 7 4.300 1.858 -0.149 -1.064 

Baxt 3 7 5.100 1.063 -0.593 -0.690 

 

Yuqoridagi qator faktlar va natijalarga asoslanib aytishimiz mumkinki, 

gender utanovkalar faoliyatning sport turida ham ma’lum bir ahamiyat kasb yetib, 

bevosita shaxsning o‘z-o‘zini anglashi, xulq-atvori  va o‘z-o‘ziga bahosida 

namoyon bo‘ladi. 

